
Umsögn Heilbrigðiseftirlits Reykjavíkur um mál nr. 684/2025 í skipulagsgátt, 
Háskóli Íslands, vestur - Birkimelur 1 - USK24110341. Breyting á deiliskipulagi. 
 
 
Vísað er til máls nr. 684/2025 í skipulagsgátt, Háskóli Íslands, vestur - Birkimelur 1 - 
USK24110341. Breyting á deiliskipulagi. Heilbrigðiseftirlit Reykjavíkur (HER) hefur farið 
yfir málið og gögn þess og gefur eftirfarandi umsögn 
 
HER vill benda á að þar sem á lóðinni hefur verið rekin bensínstöð í áratugi eru líkur á 
jarðvegsmengun umtalsverðar. Af því leiðir að kanna þarf mengunarástand lóðar áður 
en hafist verður handa við jarðvinnu og, ef ástæða er til, vinna áhættugreiningu með 
tilliti til mengunar sbr. 10. gr. rg. nr. 1400/2020 um mengaðan jarðveg. Hluti af 
áhættugreiningunni er að leggja til hvernig meðhöndla skal mengaðan jarðveg ef 
hann er til staðar. HER ber að framkvæma frummat á lóðinni sbr. 8. gr. sömu 
reglugerðar. Jarðvegur þarf að uppfylla skilyrði fyrir íbúðarsvæði í reglugerð nr. 
1400/2020 um mengaðan jarðveg til að unnt sé að reisa íbúðarhús á lóðinni. Skýrt 
þarf að vera hver ber ábyrgð á fullnægjandi hreinsun lóðar og beri þann kostnað sem 
til fellur, sé staðfest mengun á lóðinni. Gera þarf grein fyrir þessum atriðum í 
skipulagsskilmálum. 
 
HER vill einnig benda á að skýrt þarf að vera í skilmálum hver skuli annast um viðhald 
og rekstur blágrænna ofanvatnslausna komi þær til framkvæmdar innan lóðar en 
talað er um að hugað skuli að slíkum lausnum í deiliskipulagstillögunni.  
   
 
                                                                              Virðingarfyllst 
 

f.h. Heilbrigðiseftirlits Reykjavíkur 

 
Svava S. Steinarsdóttir 

Deiliskipulag Háskóla Íslands vestan Suðurgötu

Hluti af gildandi deiliskipulagi, birt í B-deild Stjórnartíðinda 25.05.2005  - 1:1000 Skipulag eftir breytingu - 1:1000

Sneiðing A-A: Eftir breytingu - 1:1000

Sneiðing B-B: Eftir breytingu - 1:1000

Sneiðing C-C: Eftir breytingu - 1:1000

Sneiðing B-B: Gildandi skipulag - 1:1000

Sneiðing C-C: Gildandi skipulag - 1:1000

Hluti af Aðalskipulagi Reykjavíkur 2040

Hluti af deiliskipulaginu Háskóli Íslands 
vestan Suðurgötu ásamt sneiðlínum og 
breytingarmörkum deiliskipulags.

Vatnsból (VB)
Strandsvæði (ST)
Sérstök not haf- og vatnssvæða (SN)
Vötn, ár og sjór (V)
Skógræktar- og landgræðslusvæði (SL)
Landbúnaðarsvæði (L)
Óbyggð svæði  (ÓB)
Kirkjugarðar og grafreitir  (K)
Íþróttasvæði  (ÍÞ)
Opin svæði (OP)
Vegir, götur og stígar (VE)
Efnistöku- og efnislosunarsvæði (E)
Veitur og helgunarsvæði (VH)
Flugvellir (FV) (sjá kafla 17.3)
Innri höfn
Hafnir (H) (sjá kafla 9 og mynd 11)
Iðnaðarsvæði (I) (sjá kafla 8 og mynd 10)
Athafnasvæði (AT) (sjá kafla 7 og mynd 10)
Verslun og þjónusta (VÞ)
Miðborg (M) (sjá kafla 6 og mynd 8)
Miðsvæði (M) (sjá kafla 6 og mynd 9)
Samfélagsþjónusta (S)
Íbúðarbyggð (ÍB)

LANDNOTKUN

Þéttbýlisuppdráttur
AÐALSKIPULAG REYKJAVÍKUR 2040

Lega Borgarlínu (hágæðakerfi almenningsamgangna), sbr.
staðfest  breyting á Svæðisskipulagi höfuðborgarsvæðis
2040, árið 2018 og frumdrög að hönnun fyrstu lotu
framkvæmda, sjá Borgarlína - 1. lota, frumdrög og
forsendur (febrúar 2021).

**

Heimilt er að gera ráð fyrir undirgöngum á fleiri stöðum en
sýnd eru á uppdrætti enda er tilgangurinn að auka umferðar-
öryggi og/eða greiða fyrir vistvænum samgöngum.

1

Staðsetning tákns fyrir stíga á uppdrætti (punktalína), meðfram
stofn- og tengibrautum og öðrum götum er ekki ráðandi um
hvoru megin götu stígur liggur. Hjólastígar fylgja almennt stofn-
og tengistígum, sbr. skipulagsuppdráttur, en heimilt er að leggja
sérreinar hjólastíga víðar, sbr. samþykkt Hjólreiðaáætlun.

2

Aðrar götur en stofn- og tengibrautir. Hér undir eru safngötur,
húsagötur, vistgötur og göngugötur.

3

Heimilt er að leggja reiðstíga á fleiri leiðum en auðkenndar eru
sem reiðvegir á uppdrætti og þá samkvæmt ákvörðun í deiliskipulagi.

4

0 1 2 3 4 50,5 km

Sjá kafla 17.1 í greinargerð.*

Grænn trefill
Vaxtarmörk þéttbýlis
Mörk skipulagssvæðis

**Borgarlína
Jarðgöng/stokkar
Aðrir vegir³
Tengivegir
Stofnvegir
Reiðvegir⁴
Tengistígar²
Stofnstígar²
Göngubrú/undirgöng¹
Akstursbrú/undirgöng
Mislæg gatnamót*

SAMGÖNGUR

Uppfærð aðalskipulagsáætlun byggir á þeirri sýn og stefnumörkun
sem samþykkt var með AR 2010–2030 og tók gildi í febrúar 2014

Raflínurd

Hæðarlínur (10 m)

Aðalskipulag Reykjavíkur 2040 sem auglýst hefur verið skv. 31. gr. skipulagslaga  nr. 123/2010

Aðalskipulagið var staðfest af Skipulagsstofnun skv. 3. mgr. 32. gr. skipulagslaga nr. 123/2010 þann

2021var samþykkt í borgarstjórn þann

Fyrir liggur samkomulag borgarstjóra og samgöngu- og sveitarstjórnarráðherra, dagsett 28. nóvember 2019, um að stefna beri að uppbyggingu  nýs innanlandsflugvallar í
Hvassahrauni, að undangengnum frekari rannsóknum á flugvallarstæðinu  á næstu árum. Í samkomulaginu segir  orðrétt: „Aðilar eru sammála um að stefnt skuli að því að
flytja núverandi flugstarfsemi  af Reykjavíkurflugvelli yfir á nýjan flugvöll í Hvassahrauni, reynist það vera vænlegur kostur…“ Uppbygging Vatnsmýrar og  tímasetning hennar
byggir á umræddu samkomulagi. Sjá nánar kafla 17.3. um tímabundnar heimildir flugvallarstarfsemi og samkomulag í Viðauka 4.

Aðalskipulag þetta er staðfest með fyrirvara um niðurstöður mats á umhverfisáhrifum þeirra framkvæmda sem falla undir lög nr. 111/2021.

sbr. einnig samþykkt borgarstjórnar 21. desember 2021

Samþykktar og staðfestingarferli

Deiliskipulagsbreyting þessi sem fengið hefur 

meðferð í samræmi við ákvæði 1. mgr. 43. gr. skipu-

lagslaga nr. 123/2010 var samþykkt í 

______________________________þann ___________20__ 

og í  _________________________þann ___________20__ 

Tillagan var auglýst frá 	         ___________20__    

með athugasemdafresti til 	         ___________20__  

Auglýsing um gildistöku breytingarinnar var birt í 

B-deild Stjórnartíðinda þann	          __________ 20__ 
 

Greinargerð og byggingarskilmálar - Gildandi skipulag

KAFLI 4. SKILMÁLAR	
4.4. ÞJÓNUSTULÓÐ, BENSÍNSTÖÐ OG GREIÐASALA (C)
ALMENNT, INNGANGUR
Skilmálar þessir taka til þjónustulóðar vestast á skipulagssvæðinu við Birkimel (Lóð C1).                         
Lóðin er á miðsvæði sbr. skipulags- og byggingarreglugerð nr. 7/1997 gr. 4.4. Á henni er gert ráð fyrir verslunar- og þjónustus-
tarfsemi, bensínstöð.
C	 ÞJÓNUSTULÓÐ
Á lóðinni er bensínstöð og greiðasala.
	 LÓÐARSTÆRÐ:			   1.450 m2

	 BYGGINARMAGN (Bm 2004):	 70 m2

	 Bílastæði á lóð C: 			  2 stæði
Lóðin telst fullbyggð. Starfsemi á lóðinni skal miðast við að ekkki hljótist af truflun eða óþægindi vegna lyktar, hávaða eða 
óþrifnaðar. 

Greinargerð

Í gildi er deiliskipulag Háskóla Íslands, Deiliskipulag vestan 
Suðurgötu, staðfest í B-deild stjórnartíðinda 25. maí 2005. 
Í Aðalskipulagi Reykjavíkur 2040 / AR2040 er svæðið skilgreint 
sem Miðsvæði (M33) íbúðir heimilar, einkum á efri hæðum. 
Við hönnun skal fylgja stefnu AR2040 hvað varðar lýðheilsu, 
aðgengi að grænum svæðum og almenningsrýmum, 
félagslegri blöndun og hugað sé sértaklega að gæðum 
húsnæðis og nærumhverfis. samanber öðrum hluta AR2040 - 
Sjálfbær, lífvænleg og kolefnishlutlaus borg - sér í lagi á bls. 31 í 
kaflanum Borg fyrir fólk.

Markmið breytingar 
Markmiðið með deiliskipulagsbreytingunni er að 
fjölga íbúðum og auka við þjónusturými í hverfinu 
og þar með styrkja umhverfið og samfélagið á 
miðsvæðinu. Deiliskipulagsbreytingin tekur til breytinga 

á notkun lóðarinnar í samræmi við samninga um fækkun 
bensínafgreiðslulóða í borgarlandinu. Fjarlægja á núverandi 
bensínafgreiðslu og byggja fjölbýlishús með tilheyrandi auknu 
byggingarmagni. Þjónusta verður á hluta jarðhæðar næst Sögu. 
Breytingin nær einungis til kafla 4.4 í gildandi greinagerð og 
byggingarskilmálum. Samhliða þessari breytingu falla úr gildi 
fyrri skilmálar í kafla 4.4. Aðrir hlutar gildandi skipulags standa 
óbreyttir. 

Skipulagsbreytingar 
Breytingin felur í sér að þjónustulóð verður að íbúðalóð með 
þjónustu á hluta jarðhæðar og byggingarmagn er aukið. Þessi 
breyting á notkun lóðar var samþykkt með samkomulagi 
olíufélaga við Reykjavíkurborg um fækkun bensínstöðva í 
borgarlandinu. 
Þar á meðal er bensínafgreiðslulóðin Birkimelur 1, dags. 22. júní 
2021. Samkvæmt samkomulaginu er lóðarhafa heimilt að koma 
fyrir íbúðum ásamt atvinnuhúsnæði á jarðhæð. Gert er ráð fyrir 
42 íbúðum af ýsmum stærðum og gerðum.

Fyrirkomulag bíla- og hjólastæða
Gert er ráð fyrir 3 stæðum fyrir hreyfihamlaða innan lóðar 
sem uppfyllir byggingarreglugerð. Gert er ráð fyrir einu stæði 
fyrir deilibíl. Samtals eru sex bílastæði innan lóðar í bílakjallara 
með bílalyftu, þar af eru þrjú stæði til almennra nota fyrir íbúa. 
Í samræmi við bíla- og hjólastæðareglur Reykjavíkurborgar 
var unnið ýtarlegt samgöngumat dags. 14.03.2025 allt að 31 
bílastæði, þar af minnst 6 stæði innan lóðar. Samkomulag 
um annarskonar bílastæðafyrirkomulag veltur á framtíðar 
áformum innan næsta nágrennis, svosem bílastæðahúsi. 
Endanlegt fyrirkomulag bílakjallara og aðgangstýringar hans 
verður gert grein fyrir við verkhönnun. 

Ásýnd og fyrirkomulag 
Byggingin er brotin upp og skipt í þrjá hluta sem stallast og 
hliðrast til meðfram Birkimel. Skjólsæl augljós aðkomurými 
verða til og mismunandi rýmisupplifun á svæðinu myndast. 
Gert er ráð fyrir 42 íbúðum í húsinu af mismunandi stærð sem 
stuðla að fjölbreyttri samsetningu íbúða og fjölskylduforma, sjá 

Stærðir í skipulagstillögu		  Er:  		  Verður:

Lóðarstærð:			   1.452 m2	 *	 1.452 m2

Byggingarreitur			   -		  880 m2

Fjöldi Íbúða			   -		  42 íb.
Byggingarmagn ofanj. (a+b):		 70 m2		  4.120 m2

Byggingarmagn neðanj.:		  -		  1.452 m2

Byggingarmagn alls (a+b): 		  -		  5.572 m2

Nýtingarhlutfall: 			   0,05		  3,84
Fjöldi hæða			   1 h		  4-5 h
Hámarkshæð			   5,35 m		  19,1 m
Bílastæði á lóð:			   2 st.		  6 st.
Sameiginlegar þaksvalir:		  -		  222 m2 

*Samkvæmt þjóðskrá

töflu. Þökin eru marghalla og mynda óreglulega samhverfu, 
sem byggir undir fjölbreytta upplifun, allt undir mismunandi 
horfi vegfarenda.
	 Miðlægur þakgarðar er mikilvægur hluti 
uppbyggingarinnar sem dvalarsvæði sem er opið fyrir alla 
íbúa fjölbýlishússins. Svalir mega að hámarki standa 1,6m út 
fyrir byggingareit en þó ekki lengra út en að lóðamörkum. 
Byggingin skiptist í þrjár einingar og stallast niður úr norðri 
til suðurs, úr 5. hæðum í 4. hæðir, sbr. sneiðingum A-A, B-B 
og C-C. Hæst er húsið 19,1 m að norðanverðu og lægst 12,1 
m næst Hagatorgi. Tæknirými/lyftustokkar mega standa 
hærra en leyfileg hæð byggingar samkvæmt hæðarkótum. 
Gólfkótar jarðhæðar/aðkomuhæðar taka mið af hæðarkóta 
götu og við jarðvegsmótun lóðar. Kótar á þaki eru 
uppgefnir hámarkskótar. Gert er ráð fyrir ríkulegri salarhæð 
í samræmi við sneiðingar á skýringamyndum sem tryggir 
góð birtuskilyrði innan íbúða.

Breytt deiliskipulag Birkimels 1 - Lóð 5.550.1

Lóðarfrágangur
Lóðin er miðsvæðis, stutt er í almenningssamgöngur og 
fyrirhuguð Borgarlínustöð verður staðsett við Suðurgötu, 
nánar tiltekið við Þjóðarbókhlöðu. Við lóðarfrágang skal 
hugað að blágrænum ofanvatnslausnum, gengdræpi 
og líffræðilegum fjölbreytileika. Gert ráð fyrir minnst 100 
hjólastæðum innan lóðar, þar af 84 innan byggingar.

Sorp 
Rúmgóð og örugg flokkunaraðstaða fyrir sorp verður 
innandyra á jarðhæð. 

Kvaðir
Tuttugu prósent íbúða skulu vera leiguíbúðir, stúdentaíbúðir, 
leiguíbúðir Félagsbústaða hf., búseturéttaríbúðir og / 
eða íbúðir fyrir aldraða samkvæmt samningi borgar við 
olíufélögin: Fækkun bensínstöðva - Samkomulag vegna 
fyrirhugaðrar uppbyggingar á lóðinni Birkimelur 1 í Reykjavík 
22.júní 2021 5. gr. 

Hver íbúðagerð má ekki vera meira en 35% af 
heildaríbúðafjölda hússins.	 þ.e.:

2 herb.			   hámark 35%
3 herb.  			   hámark 35%
+4 herb. /stúdíó 		  hámark 35%

Blað 1/3

Sneiðing A-A: Gildandi skipulag - 1:1000

MINNISBLAÐ  

DAGS. MÁLEFNI 

14.03.2025 Samgöngumat – Birkimelur 1, deiliskipulagsbreyting 

SENDANDI DREIFING 

Daði Baldur Ottósson Ingvar Jón Bates Gíslason (Reykjavíkurborg) 

Birkir Árnason og Pétur Maack (Nordic Office of Architecture) 

Inngangur 

EFLU hefur verið falið að vinna samgöngumat fyrir deiliskipulagsbreytingu á Birkimel 1 þar sem í dag er Bensínstöð. 

Deiliskipulagstillagan miðar við að þar rísi 42 íbúðir ásamt verslun/þjónustu á jarðhæð byggingarinnar. Gert er ráð 

fyrir sex bílastæðum í bílakjallara. Í þessu minnisblaði er fjallað um skipulagið m.t.t. samgangna. Lagt er mat á 

aðgengi hjólandi, gangandi og akandi umferðar, sem og fjölda bíla- og hjólastæða sem þörf er á. 

 

MYND 1 Yfirlitsmynd af lóð Birkimel 1 þar sem í dag má finna bensínstöð og bílastæði. Skipulagssvæðið er innan rauða reitsins. 

Áhersla skipulagsvinnu, núverandi staðsetning og aðgengi umferðar 

Við skipulag lóðarinnar er lögð áhersla á bíllausan lífstíl og er gert ráð fyrir að bílastæði hreyfihamlaðra og stæði 

fyrir deilibíl verði innan lóðar ásamt nokkrum stæðum fyrir íbúa eins og við er komið. Aðal áherslan er að reisa 

bygginu með íbúðum og þjónustu án bílastæða þar sem horft er til þess að lóðin er vel staðsett m.t.t. þjónustu og 

verslunar sem og aðgengi að vistvænum ferðamátum er gert hátt undir höfði. Einnig er horft til þess að 

háskólasvæðið muni umbreytast í framtíðinni í takti við nýlega þróunaráætlun fyrir Háskóla Íslands1 en ljóst er að 

lóðin Birkimelur 1 verður hluti af stærra þróunarsvæði háskólans (sjá mynd 1) sem á að hverfast um 

almenningssamgöngur, göngu- og hjólastíga og umgjörð um bílaumferð verður víkjandi. 

 

MYND 2 Mynd úr Þróunaráætlun fyrir svæði Háskóla Íslands. Birkimelur 1 er hluti af þróunarreit sem byggist í kringum Hringgarð 
sem mun liggja um háskólasvæðið. Mynd fengin úr þróunaráætluninni1. 

Íbúðabyggð á þessum stað hentar því vel fyrir bíllausan lífstíl og mikilvægt er að standa að aðgerðum sem byggja 

undir þær áherslur. Samkvæmt nýjustu ferðavenjukönnun2 eru bílferðir íbúa (sem bílstjóri) á þessu svæði þ.e. 

Hagar, Melar, Seltjarnarnes, rétt undir 50% af öllum ferðum, sjá töflu 1. Það er sama hlutfall og mælist í 

miðbænum. Ferðir með vistvænum hætti mælist hæst meðal íbúa í þessum hverfum samanborið við önnur hverfi 

á höfuðborgarsvæðinu. Enn fremur mælist einkabílaeign og hlutfall þeirra sem eiga engan bíl lægst í þessum 

hverfum. 

 
1 Kynning á þróunaráætlun háskólasvæðis Háskóla Íslands.  https://fundur.reykjavik.is/sites/default/files/agenda-
items/H%C3%A1sk%C3%B3li%20%C3%8Dslands_%C3%9Er%C3%B3unar%C3%A1%C3%A6tlun_kynning_MSS24010046
.pdf  
2 Gallup 2022. Samgöngu- og sveitarstjórnarráðuneytið, Samtök sveitarfélaga á höfuðborgarsvæðinu, Vegagerðin, 
Samgöngustofa og Isavia. Vefslóð: https://reykjavik.is/sites/default/files/2023-09/ferdavenjukonnun_2022.pdf  

TAFLA 1 Niðurstöður á ferðavenjukönnun íbúa í október-nóvember 20223. 

 BÍLSTJÓRI 
FARÞEGI Í 
EINKABÍL 

GANGANDI HJÓLANDI STRÆTÓ ANNAÐ 

Hagar, Melar, 
Seltjarnarnes 

48% 14% 18% 10% 6% 5% 

Miðbær, Tún 48% 8% 26% 6% 6% 9% 

Reykjavík í heild 55% 12% 18% 6% 6% 5% 

Höfuðborgarsvæðið 58% 14% 15% 5% 5% 4% 

Í dag má sækja ýmsa þjónustu og verslun á innan við 10 mín göngu frá lóðinni og enn meira framboð af verslun og 

þjónustu er í boði sé miðað við 5 mín hjólaferð (sjá mynd 3). Innan 10 mín gönguvegalengdar má finna leikskóla, 

grunnskóla, háskóla, líkamsrækt, matvörubúð (Melabúðin), sundlaug og veitingastaði.  

 

MYND 3 Svæði í 10 mín göngufjarlægð annars vegar (til vinstri) og 5 mín hjólatúr hins vegar (til hægri) frá lóðinni Birkimel 1. 

Í hjólreiðaáætlun Reykjavíkurborgar 2021 til 2030 er skilgreind tengileið hjólastíga eftir Birkimel sem tengist 

aðalstígum eftir Hringbraut og Hagamel-Guðbrandsstíg. Á Suðurgötu er einnig skilgreindur aðalstígur sem tengist 

miðborginni og Skerjafirði. Engir hjólainnviðir eru enn sem er komnir á þessar götur en í Suðurgötu er í dag gert 

ráð fyrir hjólreiðum í blandaðri umferð (merktir hjólavísar á götum). 

 
3 Gallup 2022. Samgöngu- og sveitarstjórnarráðuneytið, Samtök sveitarfélaga á höfuðborgarsvæðinu, Vegagerðin, Samgöngustofa og 
Isavia.  

MYND 4 Yfirlit yfir hjólastíga á svæði Háskóla Íslands árið 2030 skv. hjólareiðaáætlun Reykjavíkurborgar fyrir 2021-2025. 
Staðsetning á Birkimel 1 er merkt á kortinu. 

Á Birkimel eru gangstéttir beggja vegna á borgarlandi í götunni, þar með talið fyrir framan lóðina en engar 

gönguleiðir eru á borgarlandi á öðrum hliðum lóðarinnar. 

Mjög gott aðgengi er að almenningssamgöngum í dag sem er með því besta sem þekkist á höfuðborgarsvæðinu. Í 

göngufæri við lóðina ganga sjö leiðir Strætó; leið 1, 2, 3, 6, 11, 12 og 15, sjá mynd 4. Vagnar á þessum leiðum ganga 

að jafnaði með 15 mín tíðni á annatíma, fyrir utan leið 1 sem gengur á 10 mín fresti. Leið 11 stoppar beint fyrir 

utan lóðina í dag. Með tilkomu Borgarlínu og innleiðingu á Nýju Leiðaneti Strætó verður aðgengi enn betra þar 

sem tíðni leiða verður bætt til muna. Leiðirnar verða enn sjö talsins sem verða í göngufæri við lóðina, þar af verða 

sex leiðir svokallaðar stofn-/borgarlínuleiðir með a.m.k. 10 mín tíðni á anna tíma. Yfirlit strætóleiða má sjá á mynd 

5. 

  

MYND 5 Yfirlit yfir leiðir strætó í göngufæri við lóðina. Til vinstri - núverandi leiðir strætó en þær eru sjö talsins í dag. Leið 11 
stoppar í dag beint fyrir utan lóðina. Til hægri – yfirlit yfir strætóleiðir í drögum að Nýju Leiðaneti Strætó en þær verða sjö 
talsins en með talsvert betra þjónustustig (tíðni). 

Mikill fjöldi bílastæða er umhverfis lóðina en stórt bílaplan liggur á milli Sögu og Þjóðarbókhlöðunnar. Hluti 

bílastæðanna er á lóð Háskóla Íslands og hluti á lóð Þjóðarbókhlöðunnar, sjá nánar á mynd 5. Fyrirhugað er að 

þessi stæði verði gjaldskyld á næstu misserum4. Í dag eru þessi bílastæði fyrst og fremst notuð af þeim sem 

heimsækja eða starfa hjá Þjóðarbókhlöðunni, Eddu og Sögu. Þá má gera ráð fyrir að námsmenn sem eiga bíl og 

búa á stúdentagarðinum Sögu noti bílastæðin. 

 

MYND 6 Bílastæðin austan og norðan við lóð Birkimel 1 eru gjaldfrjáls í dag. Stæðin næst Sögu eru á lóð HÍ (blátt svæði) en önnur 
stæði eru á lóð Þjóðarbókhlöðunnar (gult svæði). 

Eins og fram kom hér að framan, þá hefur Háskóli Íslands ásamt Reykjavíkurborg unnið að Þróunaráætlun fyrir 

svæði Háskóla Íslands sem nær til háskólasvæðisins í heild. Í þróunaráætluninni er sett fram heildarsýn fyrir svæðið 

og byggir hún á samspili umhverfis, borgarskipulags, samgangna og bygginga. Gert ráð fyrir að bílastæði á svæðinu 

muni víkja fyrir öðrum byggingum, opnum svæðum, göngu- og hjólastígum. Þá er einnig ráðgert að bílastæði færist 

yfir í miðlæg bílahús (fjölnotahúsi). Nákvæmt skipulag/útfærsla á þessu svæði liggur ekki fyrir heldur er ráðgert að 

frekari deiliskipulagsvinna á þessum svæði taki mið af þróunaráætluninni.  

 
4 https://www.hi.is/frettir/almenn_gjaldtaka_a_bilastaedum_vid_haskola_islands_hefst_i_haust  

Aðgengi gangandi og hjólandi 

 

MYND 7 Deiliskipulagbreyting á lóð Birkimels 1 í samhengi við nærliggjandi umhverfi. Birkimelur og Guðbrandsgata eru borgarland 
en bílastæði í kring eru á lóð Háskóla Íslands og Þjóðarbókhlöðu (sbr. mynd 5). Fyrirhuguð staðsetning aðgengis í 
bílakjallara er frá götu við bílastæðalóðina á norðurhlið lóðarinnar, sjá svartan þríhyrning. 

Eins og fram kom fyrr í minnisblaðinu býður staðsetning lóðarinnar upp á mjög gott aðgengi að verslun og þjónustu 

sem er staðsett innan 5 til 10 mín göngu- og hjólafjarlægðar. Aðgengi að hjólageymslum (hjólastæðum) verður 

beint af jarðhæð og þá er einnig gert ráð fyrir skammtímastæðum fyrir utan verslunar- og þjónusturýmið. Þess að 

auki gera áætlanir ráð fyrir stofnhjólastígum við svæðið og því er það mat ráðgjafa að aðgengi fyrir hjólandi verði 

mjög gott frá lóðinni í framtíðinni. 

Núverandi aðgengi gangandi og hjólandi á borgarlandi í kringum lóðina er þó ábótavant í dag og er það tilkomið 

vegna þess að þarna er bensínstöð með áherslu á aðgengi akandi umferðar og að auki eru bílastæði og götur 

umlykjandi lóðina. Aðeins er um 2 m breið gangstétt á Birkimel við lóðina og eru engar gönguleiðir eftir 

Guðbrandsgötu en kvöð er um gönguleið austan megin í götunni í gildandi deiliskipulagi. Þrátt fyrir þetta, gerir 

deiliskipulagsbreytingin ráð fyrir að lágmarki 2,9 m rými frá götukanti að húsvegg á Birkimel, 3,4 m rými frá 

bílastæðakant að húsvegg frá bílaplani austan megin við húsið, og þá er 1,5-1,8 m breidd frá húsvegg að 

götuköntum sunnan- og norðan megin við lóðina. Ljóst er að við frekari uppbyggingu háskólasvæðisins þarf 

Reykjavíkurborg, Háskóli Íslands og Þjóðarbókhlaða að gera gangandi og hjólandi hærra undir höfði og tryggja 

meira rými fyrir vistvæna ferðamáta í takti við Þróunaráætlun fyrir svæði Háskóla Íslands og Hjólreiðaáætlun 

Reykjavíkurborgar. Lagt er til að leiðbeiningar um sjálfbært skipulag og vistvænar samgöngur í þéttbýli5 verði 

hafðar til hliðsjónar við endurhönnun gatna, sjá dæmi um gatnahönnun úr leiðbeiningunum á mynd 7. 

 

MYND 8 Dæmi um hönnun gatna í leiðbeiningum sjálfbært skipulag og vistvænar samgöngur sem hægt væri að hafa til hliðsjónar 
t.d. við gatnahönnun á Birkimel. 

Aðgengi að almenningssamgöngum 

Almenningssamgöngur eru í dag mjög góðar á svæðinu og munu verða enn betri eins og farið var yfir ofar í 

minnisblaðinu. Með innleiðingu á Nýju leiðaneti Strætó verða sjö leiðir Strætó innan 300 m fjarlægðar (eða um 

400 m göngufjarlægðar) frá lóðinni sé miðað við staðsetningu núverandi stoppistöðva. Vert er að taka fram að 

með innleiðingu á Nýju leiðaneti mun strætóleið hætta að taka eftir Birkimel og þar með verða tækifæri til þess 

að minnka göturými fyrir akandi umferð og auka rými fyrir gangandi og hjólandi. 

 
5 Skipulagsstofnun og samtök sveitarfélaganna á höfuðborgarsvæðinu (2023). Mannlíf, byggð og bæjarrými. 
Leiðbeiningar um sjálfbært skipulag og vistvænar samgöngur í þéttbýli. Sjá nánar á vefslóð: 
https://www.skipulag.is/media/pdf-skjol/MannlifByggdogBaejarrymi.pdf  

Fjöldi bíla- og hjólastæða 

Í deiliskipulagstillögunni er gert ráð fyrir 42 íbúðum. Útreikningur á fjölda bíla- og hjólastæða í þessari tillögu miðast 

við samsetningu íbúða og stærð verslunar sem birt er í töflu 2.  

TAFLA 2 Fyrirhuguð samsetning landnotkunar á Birkimel 1. 

HERBERGI FJÖLDI HLUTFALL 

1 10 24% 

2 12 29% 

3 13 31% 

4+ 7 17% 

Samtals 42 100% 

ÖNNUR LANDNOTKUN STÆRÐ  

Verslun 185 m2  

Við útreikning á fjölda bíla- og hjólastæða var tekið mið af reglum um fjölda bíla- og hjólastæða borgarinnar. Rétt 

er að árétta að hér er um að ræða viðmiðunarfjölda bílastæða, sem og lágmarksfjölda hjólastæða. Miðað við 

samsetningu íbúða á lóðinni (sbr. töflu 2) var reiknaður fjöldi stæða fyrir lóðina og má sjá niðurstöður í töflu 3. 

TAFLA 3 Reiknaður fjöldi bíla- og hjólastæða fyrir Birkimel 1. 

BIRKIMELUR 1 VIÐMIÐ 

Bílatæði fyrir íbúa 24 

Bílastæði fyrir gesti 5 

Bílastæði fyrir verslun 2 

Bílastæði samtals 31 
  LÁGMARK 

Hjólastæði 90 

Samkvæmt þessu er lágmarksfjöldi hjólastæða 90 talsins en fyrir bílastæði var einnig reiknað út hver fjöldi 

bílastæða yrði ef tekið yrði tillit til samnýtingar bílastæða, innleiðingar á einu deilibílastæði, nálægðar við góðar 

almenningssamgöngur og innleiðingar samgöngustefnu, sjá töflu 4. 

TAFLA 4 Fjöldi bílastæða á Birkimel 1 þegar tekið er tillit til samnýtingar stæða, deilibíla, nálægð við almenningssamgöngur og 
samgöngustefnu. 

ÞÁTTUR 
FJÖLDI 
STÆÐA 

FÆKKUN 
VEGNA 

AÐGERÐA 
ÚTSKÝRING 

Fjölda bílastæða 31  Miðað við samsetningu íbúða og verslunar á lóðinni (sjá töflu 2) 

Samnýting bílastæða 28 -3 Miðar við töflu 3 í reglum um fjölda bílastæða 

Deilibílastæði (1 talsins) 24 -4 

Hægt er að fækka stæðum um 3-5 stæði fyrir eitt deilibílastæði. 
Hér er miðað við 5 stæði. Lagt er til 1 stæði til að mæta þörfum 
íbúa sem ekki eiga bíl. 
(1 deilibílastæði * 5 fækkun ) – 1 (frátekin stæði) = 4 

Nálægð við góðar 
almenningssamgöngur 

21 -3 
Sbr. reglur borgarinnar þá má fækka stæðum um 10% vegna 
nálægðar við almenningssamgöngur með gott/hátt þjónustustig. 
10% af 31 = 3 (námundað niður) 

Samgöngustefna 19 -2 

Skv. reglum má draga úr bílastæðum sem nemur 10% ef innleidd 
er samgöngustefna. Hægt er að fækka um 15-20% ef stefna er 
mjög margþætt. 
Sé lögð til samgöngustefna má fækka stæðum um 2 (10% þ.e. 
reiknað út frá fjölda bílastæða eftir að tekið hefur verið tillit til 
annarra aðgerða). 10% af 21 = 2 (námundað niður) 

Sé miðað við tölulegt viðmið um fjölda bílastæða, þá gefa ofangreindir útreikningar til kynna að nægilegt er að 

standa að uppbyggingu lóðarinnar með 19 til 31 bílastæðum eftir því hvaða skilyrði er miðað við til að reikna út 

fækkun stæða. Aftur á móti, þá gera áætlanir uppbyggingaraðila ráð fyrir að ekki verði tryggð bílastæði fyrir alla 

íbúa innan lóðar, heldur verði komið fyrir 6 stæðum í bílakjallara, þar af verða þrjú stæði fyrir hreyfihamlaða og 

eitt stæði fyrir deilibíl. Greitt aðgengi að deilibíll hvort sem hann er staðsettur innan eða utan lóðar er ein af 

forsendum þess að þarna geti risið íbúðir án þess að því fylgi leiga/kaup á stæðum. 

Að mati ráðgjafa býður staðsetning lóðarinnar upp á að þarna geti risið byggð án almennra bílastæða fyrir íbúa. 

Helstu kostir við slíka uppbygginu eru að:  

• Stuðlað er að hagkvæmu og fjölbreyttu húsnæði. Framkvæmdatími verður styttri og kostnaður við gerð 

bílastæða fellur ekki á húsnæði íbúa. Tryggður er hámarksfjöldi íbúða á lóðinni með því að byggja án 

bílastæða. Það er í takt við áherslur Reykjavíkurborgar um að stuðla að hagkvæmu og fjölbreyttum 

íbúðum. 

• Í takti við aðalskipulag Reykjavíkur – þar segir að draga þurfi úr viðmiðum um fjölda bílastæða og fækka 

þeim sérstaklega á nýbyggingarreitum. 

• Bílaumferð er þegar mjög mikil á þessu svæði (sérstaklega á Hringbraut) og með því að auka ekki framboð 

bílastæða á svæðinu er dregið úr líkum þess að íbúar notist við einkabílinn. Þannig má enn frekar ýta undir 

að ferðast sé með vistvænum hætti og stuðla þannig að því að ná loftslagsmarkmiðum Reykjavíkurborgar 

og aðalskipulags Reykjavíkur um breyttar ferðavenjur. 

• Stuðlar að samnýtingu bílastæða sem eru til staðar á svæðinu í dag. Mjög mikið framboð er að bílastæðum 

en samkvæmt LUKR gögnum Reykjavíkurborgar eru samtals rúmlega 720 stæði í 200 m fjarlægð frá lóðinni 

(loftlína), þar af eru 230 stæði á borgarlandi og 360 stæði almenningsstæði á stofnana/háskólalóðunum í 

grennd við lóðina. Önnur stæði eru á einkalóðum íbúa (um 130 talsins). Talning sem gerð var á stæðum 

háskólans á þessu svæði sýna að nýting bílastæða minnkar mikið síðdegis mældist minnst eftir klukkan 

18:006. Á sama tíma má gera ráð fyrir að nýting stæða á borgarlandi sé hærri þegar íbúar hverfisins snúa 

heim. 

Af ofangreindu er ljóst að mikið framboð er af bílastæðum til reiðu á svæðinu kjósi íbúar að eiga bíl. Í dag 

eru stæðin á lóð Háskóla íslands og Þjóðarbókhlöðu gjaldfrjáls en fyrirhugað er að þau verði gjaldskyld og 

þurfa þá íbúar eins og aðrir notendur að greiða fyrir notkun bílastæða. Eins og fram hefur komið er 

fyrirhuguð frekari þróun og uppbygging á lóð Háskóla Íslands í framtíðinni skv. þróunaráætlun fyrir svæði 

Háskóla Íslands. Bílastæði munu víkja fyrir byggð og þar með mun draga úr framboði bílastæða. Í staðinn 

er ráðgert að áfram verði bílastæði aðgengileg í miðlægum bílahúsum á svæðinu sem þjóna 

háskólasvæðinu. 

Þar sem í deiliskipulagsbreytingunni er gert er ráð fyrir að í bílakjallara verði sex bílastæði fyrir íbúa (þar af þrjú 

stæði hreyfihamlaðra skv. byggingarreglugerð) þá er aðgeng i akandi tryggt og þeir íbúar sem þarfnast bílsins geta 

leigt/keypt bílastæði í kjallara. Mikilvægt er þó að gera aðgengi að vistvænum samgöngum eins hátt undir höfði 

og mögulegt er til að auðvelda íbúum að lifa bíllausum lífstíl. Deiliskipulagsbreytingin gerir það að hluta með því 

að tryggja aðgengi að hjóla- og vagnageymslu á jarðhæð eins og ráðgert er, og tryggja bílastæði fyrir deilibíl. Aðrir 

þættir sem uppbyggingaraðili þarf að skoða er innleiðing samgöngustefnu og tryggja aðgengi að deilibíl:  

 
6 Samgöngumat – Háskólakampus HÍ (EFLA, 2024). Sjá umfjöllun um bílastæðanýtingu á bls. 14. 
https://fundur.reykjavik.is/sites/default/files/agenda-items/104000-MIN-001-
V08_Samg%C3%B6ngumat_fyrir_%C3%BEr%C3%B3unar%C3%A1%C3%A6tlun_H%C3%8D%20%281%29.pdf  

• Samgöngustefna getur falist í: 

o Að veita aðstöðu til hjólaviðgerða í hjólageymslu s.s. loftpumpu og verkfæri.  

o Sýnt fram á góðar tengingar við almenningssamgöngur (kynnt fyrir íbúum) 

o Láta kort í almenningssamgöngum fylgja íbúðum (fyrstu kaupendum) 

• Tryggja íbúum aðgengi að deilibíl. Deilibílar eru skilvirk leið til að veita aðgengi bíl og þar með auðvelda 

fólki að lifa bíllausum lífstíl og er jafnframt rökstuðningur þess að hægt sé að byggja íbúðarhúsnæði án 

bílastæða. Gert er ráð fyrir deilibílastæði innan lóðar en leita þarf af rekstraraðila á markaði til að tryggja 

aðgengi að deilibíl. Hafa ber í huga deilibíll á svæðinu getur einnig gagnast stúdentaíbúðum á Sögu og því 

möguleikar til staðar að vinna með Háskóla Íslands að leita af rekstraraðila deilibíla.  

Útfærsla bíla- og hjólastæða 

Fyrirhugað er að aðgengi að hjóla- og vagnageymslu verði beint frá jarðhæð og þannig tryggt að aðgengi að 

hjólastæðum sé eins og best er á kosið. Gera má ráð fyrir að um 10% hjólastæða verði staðsett utandyra, þá helst 

við verslun- og þjónusturými. 

Varðandi bílastæði, þá snýr það útfærsla þeirra helst að aðgengi hreyfihamlaðra, sorpbíla, vörubíla og deilibíla.  

Gert er ráð fyrir að stæði hreyfihamlaðra og stæði fyrir deilibíl verði innan lóðar nema annað verði um samið.  

Aðgengi í bílakjallarann verður um norður hlið lóðarinnar (af bílaplani). Heimild er í deiliskipulagsskilmálum fyrir 

því að byggja fleiri bílastæði en þau yrðu aldrei fleiri en 31 talsins líkt og viðmiðið Reykjavíkurborgar um fjölda 

bílastæða kveður á um (sjá tafla 3). Lagt er til að bílakjallarinn sé opin til að tryggja aðgengi að stæðum 

hreyfihamlaðra og opna möguleika þess að samnýta bílastæði. 

Fyrirkomulag bílastæða fyrir hreyfihamlaða (þ.e. fjöldi, staðsetning, stærð og önnur útfærsla) skal fara eftir 

byggingarreglugerð, gr. 6.2.4. Samkvæmt reglugerðinni ætti að tryggja aðgengi að þremur stæðum fyrir 

hreyfihamlaða. Þá þarf að gera ráð fyrir því að sorp- og vörubílar munu stoppa í Guðbrandsgötu eða á 

bílastæðaplani við lóðina meðan farið er með vörur/sorp.  

Mikilvægt er þó að hafa í huga að í framtíðinni við frekari þróun svæðisins að skoðað verði hvort æskilegt sé að 

leysa stæði hreyfihamlaðra í götu á svæðinu sem nýtast þessari og annarri uppbyggingunni á svæðinu. Það sama 

um aðgengi vöru- og sorpbíla, sem og aðgengi að deilibílum. Eins þarf að gera ráð fyrir sleppistæðum og jafnvel 

skammtímastæðum fyrir gesti og viðskiptavini í framtíðinni þegar bílastæði víkja en þangað til mun núverandi 

bílaplön nýtast til þess. 

Samantekt 

• Deiliskipulagsbreytingin samanstendur af 42 íbúðum og verslun/þjónustu á jarðhæð. Ráðgert er að koma 

fyrir sex bílastæðum lóð (í bílakjallara) en það tryggir meðal annars stæði fyrir hreyfihamlaða og deilibíl. 

Viðmið Reykjavíkurborgar um fjölda bíla- og hjólastæða heimila að byggð yrðu fleiri stæði þ.e. allt að 19 

til 31 stæði samtals.  

• Reglur Reykjavíkurborgar gera einnig ráð fyrir að bílastæði geti verið í bílastæðahúsi/lóð sem er innan 400 

göngufjarlægðar. Ef hægt er að leysa bílastæði hreyfihamlaðra og úthluta stæði fyrir deilibíl í núverandi 

stæðum ofanjarðar á lóð eða í borgarlandi í grennd við lóðina, þá væri hægt að komast hjá því að byggja 

bílakjallara. 

• Mjög mikið framboð er af bílastæðum til almenningsnota í grennd við lóðina en sem dæmi eru 590 stæði 

innan 200 m radíus ýmist á borgarlandi eða á stofnana/háskólalóðum. Æskilegt er að stuðla að því að þessi 

stæði séu nýtt frekar en að byggja enn fleiri bílastæði á svæðinu. 

• Horft er til þess að íbúðirnar höfði til íbúa sem vilja lifa bíllausum lífstíl. Staðsetning uppbyggingarinnar 

hentar vel til þess eins og fjallað hefur verið um. Í dag ferðast hátt hlutfall íbúa á svæðinu með vistvænum 

ferðamátum, hærra hlutfall en þekkist í öðrum borgar- og bæjarhlutum á höfuðborgarsvæðinu. 

• Deiliskipulagsbreytinging gerir ráð fyrir góðu aðgengi gangandi og hjólandi en mikilvægt er að við frekari 

þróun svæðisins verði gangandi og hjólandi gert hærra undir höfði. Í dag eru gönguleiðir á borgarlandi 

ekki góðar – bæði vantar tengingar og göngubreiddir eru í lágmarki í kringum lóðina og þarf 

Reykjavíkurborg að skoða hvernig úr því megi bæta. Fyrirhugað er að hjólastígur liggi eftir Guðbrandsgötu 

og þá muni strætó hætta að aka eftir Birkimel sem býður upp á möguleika að endurhanna þessi göturými. 

• Aðgengi að almenningssamgöngum er og verður mjög gott til framtíðar, með því betra sem þekkist á 

höfuðborgarsvæðinu. 

• Mikilvægt er að standa að innleiðingu samgöngustefnu og tryggja aðgengi að deilibíl fyrir lóðina til að 

byggja undir bíllausan lífstíl. 

• Gert er ráð fyrir þremur stæðum hreyfihamlaðra innan lóðar nema annað sé um samið. Mikilvægt er að 

sorp- og vörubílar geti athafnað sig á núverandi bílaplani sem liggur að lóðinni. Að öðru leyti þarf að leysa 

það á borgarlandi.  

• Í framtíðinni þegar bílastæðaplönin víkja fyrir annarri byggð og grænum svæðum er mikilvægt að hugsa 

hvernig aðgengi hreyfihamlaðra, sorphirðu, vöruflutninga, sleppistæða og deilibíla verði háttað og geti 

samnýst og þjónað svæðinu í heild. 

